I. NDI TESALONAIKA

B34

ISI'1

Pol na Silvanos na Timoti nédegara nzuko nke ndi Tesalonaika nime Chineke, ba Nna,
na Onye-nwe-ayi Jisus Kraist, akwukwo: Amara diri unu, ya na udo.

2 Ayi nékele Chineke ekele mbe nile bayere unu nile, nécheta unu mbe ayi nékpe ekpere;
3 ebe ayi nécheta néwepughi aka olu nke okwukwe unu na ndobu-n'olu nke ihunanya unu
na ntachi-obi nke olile-anya unu ji ele anya Onye-nwe-ayi Jisus Kraist, n'iru Chineke-ayi,
ba Nna-ayi;

4 ebe ayi matara, umu-nna-ayi ndi Chineke huru n'anya, i roputa unu,

° na o bughi nani n'okwu-onu ka ozi oma ayi biaruru unu, kama o bia-kwa-ra n'ike, na
nime Mo Nso na otutu nkwezu; dika unu matara aha madu a huru na ayi bu n‘ebe unu ng
n'ihi unu.

6 Unu onwe-unu ghochikwara ndi nénomi ayi na Onye-nwe-ayi, ebe unu were ond nke Mo
Nso nara okwu ahu nke-oma nime otutu nkpabu;

7 ya mere unu ghoro ihe-atli n'ebe ha nile, ng, b ndi kwere ekwe nime Masedonia na
nime Akaia.

8 N'ihi na okwu nke Onye-nwe-ayi esiwo n'aru-unu daputa uda, o bughi nani na
Masedonia na Akaia, kama n'ebe nile o bula okwukwe-unu n'ebe Chineke no aputawo ihe;
ya mere 0 dighi ayi nkpa ikwu okwu 0 bula.

9 N'ihi na ha onwe-ha nako akuko bayere ayi aha nbata ayi batara n'ebe unu no; ya na ot
unu siri n‘arusi chigharikute Chineke, ibu orti Chineke Nke di ndu Nke bu kwa onye-ezi-
okwu,

10 naichere Qkpara-Ya Onye gési n'elu-igwe bia, Onye O mere ka O si na ndi nwuru
anwu bilie, ba Jisus, Onye nadoputa ayi n'iwe nke nabia.

ISI 2

Nlihi na unu onwe-unu matara, umu-nna-ayi, nbata ayi batara n'ebe unu ng, na ahuwo
na o bughi ihe-efu:

2 kama 0 bu ezie na ayi hururi ahuhu na mbu, eme kwa ayi ihe-ihere, dika unu matara, na
Filipai, ma ayi kwuwara okwu nime Chineke-ayi igwa unu ozi oma Chineke n'oké nba.

3 N'ihi na aririo ayi nario unu esighi na njehie puta, o sighi kwa n'adighi-ocha, o bughi kwa
n'aghugho:

4 kama dika Chineke nwaputaworo ayi ka enye 0zi oma Ya n'aka-ayi na ntukwasi-obi
idebe, otu a ka ayi nékwu; 0 bughi dika ndi néme ihe gato madu utg, kama dika ndi néme



ihe gato Chineke utg, ba Onye nanwa obi-ayi.

° N'ihi na o dighi mbe o bula ahuru ayi n'ikwu okwu nrafu, dika unu matara, ma-obu
n'iwere aghugho bachita anya-uku, Chineke bu onye-ama;

5 ma-obu n'icho otuto site na madu, ma-obu n'aka-unu, ma-obu n'aka ndi 0zo, mbe ayi
puru idi ka ibu arg, dika ndi-ozi Kraist.

7 Kama ayi ghoro ndi di nwayo n'etiti unu, dika mbe nwanyi nke nazu nwa nélezi umu nke
aka ya anya nke-oma:

8 otl1 a, ebe unu di ayi n'obi nke-uku, o diri ayi ezi nma ime ka unu keta, 0 bughi nani ozi
oma nke Chineke, kama 0 bu kwa nkpuru-obi nke aka ayi, n'ihi na emere ka unu buru ndi
ayi huru n‘anya.

9 N'ihi na unu nécheta, umu-nna-ayi, ndobu ayi nadobu onwe-ayi n'olu na ihuju-anya-ayi:
n'ihi na ayi nalu olu abali na ehihie, ka ayi we ghara ibobu onye o bula nime unu, ayi we
kwusara unu ozi oma nke Chineke.

10 Unu onwe-unu bu ndi-ama, Chineke bu kwa onye-ama, otl ahuru ayi na ayi bu ndi di
ocha n'obi na ndi ezi omume na ndi nadighi ita uta n'ebe unu no, bu ndi kwere ekwe:

I obuna dika unu matara ott ayi mere madu nile o bula nime unu, dika nna si emere umu
nke aka ya, nario unu, nakasi kwa unu obi, nagwasi kwa unu okwu ike,

12 ka unu we néjeghari dika 0 kwesiri Chineke, Onye nakpobata unu n'ala-eze na ebube
nke aka Ya.

13 O bu kwa n'ihi nka ka ayi onwe-ayi nékele kwa Chineke néwepughi aka, na, mbe unu
natara okwu nke unu nuru n'onu-ayi, bu okwu nke Chineke, 0 bughi okwu madu ka unu
nara nke-oma, kama, otu o di n'ezi-okwu, 0 bu okwu Chineke, nke nalusi kwa olu ike nime
unu ndi kwere ekwe.

14 N'ihi na unu onwe-unu, umu-nna-ayi, ghoro ndi nénomi nzuko nile nke Chineke nke di
na Judia nime Kraist Jisus: n'ihi na unu onwe-unu hu-kwa-ra otu ahuhu ahu n'aka ndi unu
na ha bu otu ala, obuna dika ndi ahu huru ahuhu n'aka ndi-Ju;

15 ndi buru Onye-nwe-ayi Jisus na ndi-amuma, chupu kwa ayi, ha bu kwa ndi ihe ha néme
natoghi Chineke uto, ha némegide kwa madu nile;

16 Na-ebochi ayi igwa ndi mba 9zo okwu ka ewe zoputa ha; imezu nmehie nile ha mbe
nile: ma iwe Chineke abiakwasiwo ha rue ogwugwu-ha.

17 Ma ayi onwe-ayi, umu-nna-ayi, ebe ekewapuru ayi n‘aru-unu nwa oge nta, n'iru, o0 bughi
n'obi, ayi were oké agu nubiga oku 6ke n'obi kari ihu iru-unu:

18 n'ihi na ayi choro ibiakute unu, mu onwem, bl Pol, otl mbe na mbe 0z0; Setan
bochikwara ayi.

19 N'ihi na gini bu olile-anya-ayi, ma-obu onu-ayi, ma-obu okpu-eze nke inya-isi ayi? O
bughi kwa unu onwe-unu, n'iru Onye-nwe-ayi Jisus n'obibia-Ya?

20 N'ihi na unu onwe-unu bu otuto-ayi na onu-ayi.

ISI 3

I
N ihi nka mbe ayi napughi inagide 0zo, o di ayi ezi nma ka arapu nani ayi n'azu n'Atens;
2 ayi we ziga Timoti, nwa-nna-ayi na onye néjere Chineke ozi n'ozi oma nke Kraist, ka o
we me ka unu guzosie ike, ka o we kasi kwa unu obi n'ihi okwukwe-unu;

3 ka ewe ghara ikwaghari onye o bula nime nkpabu ndia; n'ihi na unu onwe-unu matara
na o bu n'ihi nka ka edoro ayi.

4 N'ihi na n'ezie, mbe ayi no n'etiti unu, ayi buru uzo nagwa unu na agaje ikpabu ayi;



obuna dika o mere, dika unu matakwara.

5 N'ihi nka mu onwem kwa, mbe m'napughi idi nanagide ya 0zo, eziterem ka m'mara
okwukwe-unu, ma o nwere uzo 0 bula onye-onwunwa ahu nwarari unu, ndobu ayi doburu
onwe-ayi n'olu we gho ihe-efu.

6 Ma mbe Timoti siri n'ebe unu no biakute ayi obuna ubu a, we zie ayi ozi oma bayere
okwukwe na ihunanya unu, si kwa na unu nécheta ayi ezi ncheta mbe nile, na agu ihu ayi
anya nagusi kwa unu ike, obuna dika 0 nagu kwa ayi onwe-ayi ihu unu;

7 n'ihi nka, umu-nna-ayi, akasiri ayi obi n'ihi unu nime nkpa-ayi nile na nkpabu-ayi nile site
n'okwukwe-unu:

8 n'ihi na ayi di ndu ubu a, 0 buru na unu onwe-unu néguzosi ike nime Onye-nwe-ayi.

9 N'ihi na ekele gini ka ayi puru inyeghachi Chineke bayere unu, n'ont nile ayi ji nuria n'ihi
unu n'iru Chineke-ayi;

10 abali na ehihie nariobiga aririo 6ké nke-uku ri nne ka ayi we hu iru-unu, dochi kwa ihe
foduru n'okwukwe-unu?

I Ma ka Ya onwe-ya, bu Chineke-ayi na Nna-ayi, Onye-nwe-ayi Jisus, duzi uzo-ayi rue
ebe unu no:

12 ka Onye-nwe-ayi me kwa ka unu rie nne babiga kwa 6ké n'ihunanya n'ebe ibe-unu no,
na n'ebe madu nile no, obuna dika ayi onwe-ayi di n'ebe unu ng;

13 ka O we me ka obi-unu guzosie ike nadighi ita uta n'idi-nso n'iru Chineke-ayi, b Nna-
ayi, n'obibia nke Onye-nwe-ayi Jisus, Ya na ndi nso Ya nile.

IS1 4

Ya mere nke foduru, umu-nna-ayi, ayi nékpere unu, nario kwa unu nime Onye-nwe-ayi
Jisus, ka, dika unu natara n‘aka-ayi otd unu naghaghi ijeghari na ime ihe gato Chineke
uto, obuna dika unu néjeghari, ka unu nababiga 6ké nke-uku kari.

2 N'ihi na unu matara iwu nile ayi nyere unu site n'aka Onye-nwe-ayi Jisus.

3 N'ihi na nka bu ihe Chineke nacho, bu ka edo unu nso, ka unu ghara ikwa iko;

4 ka onye 0 bula nime unu matara otli 0 génwe nwunye nke aka ya n'odido-nso na
nsopuru,

5 0 bughi n'ochicho ojo nke agu ihe 0jo, obuna dika ndi mba 0zo ndi namataghi Chineke;

¢ ka onye 0 bula ghara ighobu na iribu nwa-nna-ya n'ihe a: n'ihi na Onye-nwe-ayi bu onye
nabo obo bayere ihe ndia nile, dika ayi bu-kwa-ra uzo gwa unu gwasi kwa unu ike.

7 N'ihi na Chineke akpoghi ayi ka ayi buru ndi nadighi ocha, kama n'odido-nso.

8 Ya mere onye naju, 0 bughi madu ka 0 naju, kama o bu Chineke, Onye nénye Mo Nso
Ya ka O ba nime unu.

9 Ma o dighi unu nkpa ka madu degara unu akwukwo bayere ihunanya n'ebe umu-nna-
unu no: n'ihi na unu onwe-unu bu ndi Chineke ziworo ihurita ibe-unu n'anya;

10 n'ihi na unu néme ya n'ezie n'ebe umu-nna-ayi nile ndi bi na Masedonia dum no. Ma ayi
nario unu, umu-nna-ayi, ka unu nababiga 6ké nke-uku kari;

1 ka unu néjisi kwa ike inodu nwayo, na ime ihe nile nke aka unu, na iji aka-unu lu olu,
dika ayi nyere unu iwu;

12 ka unu we néjeghari dika o kwesiri unu n'ebe ha no, bd ndi no n'ézi, ka ihe o bula ghara
kwa ikpa unu.

13 Ma ayi achoghi ka unu ghara imara ihe bayere ndi nada n'ura onwu, umu-nna-ayi; ka o
we ghara iwuta unu, obuna dika o0 néwuta ndi foduru, ndi nénweghi olile-anya.



14 N'ihi na asi na ayi kwere na Jisus nwuru si kwa n'‘onwu bilie, otG a ndi emere ka ha da
n'ura onwu site n'aka Jisus, 0 bu ndia ka Chineke gékuru ka ha so Ya bia.

15 N'ihi na nka ka ayi nagwa unu n'okwu Onye-nwe-ayi, na ayi onwe-ayi, b ndi no na
ndu, ndi anarapu rue obibia nke Onye-nwe-ayi, na ayi agaghi-eburu ndi dara n'ura onwu
uzo ma-oli.

16 N'ihi na Onye-nwe-ayi onwe-ya géwere oké ikpo-oku, were olu isi-mo-ozi, were kwa opi
nke Chineke, si n'elu-igwe ridata: ndi nwuru nime Kraist gébu kwa uzo si n'onwu bilie:

17 mbe ahu ayi onwe-ayi, b ndi no na ndu, ndi anarapu, ayi na ha ka agéweliko n'igwe-
0ji, izute Onye-nwe-ayi nime mbara-elu-igwe: otl a ka ayi na Onye-nwe-ayi gano kwa
mbe nile.

18 ya mere werenu okwu ndia nakasirita ibe-unu obi.

ISI5

Ma o dighi unu nkpa, umu-nna-ayi, ka edegara unu akwukwo bayere oge ahu nile na
ubochi ahu nile.

2 N'ihi na unu onwe-unu matara nke-oma na dika onye-ori nabia n'abali, otll a ka ubochi
nke Onye-nwe-ayi nabia.

3 Mbe ha nasi, Udo na ntukwasi-obi di, mbe ahu na mberede ka nbili nabiakwasi ha, dika
ime néme nwanyi nke di ime; ha agaghi-abanari kwa ya ma-oli.

4 Ma unu onwe-unu, umu-nna-ayi, anoghi n‘ochichiri, ka ubochi ahu we jide unu na
mberede dika onye-ori:

> n'ihi na unu onwe-unu nile bu umu nke ih&, na umu nke ehihie: ayi abughi ndi nke abali,
ma-obu nke ochichiri;

6 ya mere ot( a, ka ayi ghara iraru ura, dika ndi foduru, kama ka ayi néche nche nwe kwa
anya-udo.

7 N'ihi na ndi nararu ura nararu ura n'abali; ndi nanubiga kwa manya 6ké nanubiga n'abali.
8 Ma ayi onwe-ayi, ebe ayi bu ndi nke ehihie, ka ayi nwe anya-udo, yikwasikwa ihe-agha
ibochi obi, b okwukwe na ihunanya; ya na okpu-agha, bu ile-anya nzoputa.

9 N'ihi na Chineke edebeghi ayi inata iwe, kama inweta nzoputa site n'aka Onye-nwe-ayi
Jisus Kraist,

10 Onye nwuru n'ihi ayi, ka 0 gabu, ma ayi néche nche ma ayi nararu ura, ka ayi we so Ya
diko ndu.

1 N'ihi nka nakasiritanu ibe-unu obi, wulirita kwa ibe-unu elu dika ulo, dika unu néme kwa.
12 Ma ayi nékpere unu, umu-nna-ayi, ka unu mata ndi nadobu onwe-ha n'olu n'etiti unu,
ndi bu kwa ndi-isi-unu nime Onye-nwe-ayi, ndi nadu kwa unu od(;

13 ka unu were kwa ihunanya sopuru ha gabiga 6ké nke-uku ri nne n'ihi olu-ha. Birinu
n‘udo n'etiti onwe-unu.

14 Ma ayi nario unu, umu-nna-ayi, nadunu ndi nadighi-agazi ije odd, nakasinu ndi dara
#mba n'obi, néyerenu ndi nadighi ike aka, nwenu ogologo-ntachi-obi n‘ebe madu nile no.

15 Lenu ka onye o bula ghara inyeghachi onye o bula ihe 0jo n'onodu ihe 0jo; kama
nabasonu ezi ihe mbe nile, n'ebe ibe-unu no, na n'ebe madu nile no.

16 Nanurinu onu mbe nile;

17 nékpenu ekpere néwepughi aka;

18 nekelenu ekele n'ihe nile o bula: n'ihi na nka bu ihe Chineke nacho nime Kraist Jisus
n'ebe unu no.



19 Unu emenyula Mo Nso;

20 unu akpola ibu-amuma ihe-efu;

21 nanwanu ihe nile; jidesienu ihe oma ike;
22 unu etiyela aka n'aha ajo ihe o bula.

23 Chineke nke udo, Ya Onwe-ya dozu kwa unu nso n'uzo dum; ka edebezu kwa mo-unu
na nkpuru-obi-unu na aru-unu dum, nadighi ita uta n'gbibia nke Onye-nwe-ayi Jisus Kraist.

24 O kwesiri ntukwasi-obi, bt Onye ahu nakpo unu, Onye géme kwa ya.

25 Umu-nna-ayi, nékpenu ekpere bayere ayi.

26 Werenu isutu-onu di nso kele umu-nna-ayi nile.

27 Ewerem Onye-nwe-ayi ba unu iyi ka aguara umu-nna-ayi nile akwukwo-ozi a.

28 Ka amara nke Onye-nwe-ayi Jisus Kraist dinyere unu.

